
ክንደይ ኢዩ ዝኽፈሎ፧ 
ኣብ ማርሺን-ባንድ ምስታፍ ሓደ ካብቲ ዝኸበረ ቈልዑን 
መንእሰያት ክሳተፍዎ ዝኽእሉ ንጥፈታት ትርፊግዜ 
ኣይኰነን። መብዛሕቲኡ ግዜ መታን ምልክት ዜማታትን 
ንዋት ሙዚቃን ድቪዛን ኩቡር ወጻኢታት ከየስዕብ ኣብ 

ዓመታዊ ክፍሊት ኣባልነት እቱው ኢዩ። ንዑደታትን ንገለ 
ክፋል ምህሮታትን ዝምልከት ኣብ ልዕሊ እቲ ዓመታዊ ክፍሊት 
ኣባልነት ከም ተወሳኺ ወጻኢታት ክመጽእ ይኽእል ኢዩ።
  
ኣብ ምረሻ-ባንድ ንምስታፍ ዓመታዊ ዋጋኡ ክንደይ ከም ምዃኑ 
ንምፍላጥ ነቶም ኣብ ከባቢኻ ዘለው ምረሻ-ባንድ ተወከሶም።
 
ኣብ ምረሻ-ባንድ ንምስታፍ ቊጠባዊ ሓገዝ ዘድልዮም ስድራቤታት 
እቲ ዝሕተት ክፍሊታት ንዝቕመጥዎ ንኡስ ዞባ (Kommune) 
ንክሽፍንሎም እውን ክሓቱ ተኽእሎ ኣሎ። 

ኩሎም እቶም ኣብ ናይ ቤት ትምህርቲ ምረሻ-ባንድ ምስ ቈልዑ 
ንምስራሕ ዝዋፈሩ ዓበይቲ ሰባት/በጽሒታት ብፖሊስ ዝወሃብ 
ምስክር መዝገብ ገበን ግድን ከቕርቡ ኣለዎም። 

ምረሻ-ባንድ እንታይ እዩ፧ 
ኣብ ኖርወይ ኣዝዮም ብዙሓት ቈልዑን መንእሰያትን ዝሳተፍዎ ብኮርፕስ/
korps ዝፍለጥ ምረሻ-ባንድ ኣሎ። ንምዃኑ ግን ምረሻ-ባንድ እንታይ እዩ፧ 

ኣብ ምረሻ-ባንድ ዝንፋሕ ሙዚቃዊ ንዋት ወይ እውን ተሃራሚ ንዋት ምስ 
ካልኦት ኰይና ብሓባር ንላማመድ። ዝተፈላለዩ ክንመርጾም እንኽእል ዓይነታት 

ናውትታት ሙዚቃ ኸኣ ይርከቡ። ከም ልሙድ ኩሎም ንክጻወትዎ ዝምነይዎ 
ዓይነት ንዋት ሙጺቃ ከቕርቡ ይኽእሉ ኢዮም፡ እንተዀኑ መብዛሕቲኡ ግዜ 

ኣማስያኡ ዘማማይ (መምህር) እዩ ዝውስን።

ዝተፈላለዩ ዓይነታት ምረሻ-ባንድታት ኣለዉ፡ ቈልዑ ወይ መንእሰያት ጥራሕ ብሓባር 
ዝጻወትሉ ናይ ቤት ትምህርቲ ምረሻ-ባንድ፡ ብወሎዳኣዊ ምረሻ-ባንድ ዝፍለጥ ቈልዑን 
መንእሰያትን ዓበይትን ሓቢሮም ዝጻወትሉን ከምኡ እውን ዓበይቲ ጥራሕ (ከም ንቡር 
ልዕሊ 15 ዝዕድሚኦም) ዝጻወትሉ ምረሻ-ባንድ ዓበይቲ ዝብሃል ምረሻ-ባንድታት እውን 
ኣለው። ኣብ ቤት ትምህርቲ ካብ ክሊ 7 ክሳብ 9 ዓመት ዘሎ ዕድመ ክጅመር ይከኣልን ክሳዕ 
19 ዘሎ ዕድመ ኸኣ ክጽናሕ ይከኣልን ኢዩ። መልክዑ ኣወዳድብኡ ካብ ቤት ትምህርቲ ናብ 
ቤት ትምህርቲ ይፈላለ’ዩ። ኣወዳትን ኣዋልድን ድማ  ብዘይ ኣፈላለይ ሓቢሮም ይጻወቱ 
ኢዮም።  

እቶም ኣብ ምረሻ-ባንድ ዝጻወቱ ኣባላት ሙዚቀኛታት ተባሂሎም ይጽውዑ። 
ኣብ ቤት ትምህርቲ ክጅምሩ እንከለዉ ድማ ሓለንቲ/ aspiranter/ተመልመልቲ/
rekrutter/ንኡሳን/juniorer እናተባህሉ ይጽውዑ። ኣብዚ እቶም እቶም ቀዳሞት 
ቃናታት ናይተን ናውቲ ሙዚቃታት ይምሃርወንን ብሓባር ከኣ ምስ ነንሓድሕዶም 
ይጻወቱ። ኣብ መብዛሕቲኦም ቦታታት እውን ናውቲ ሙዚቃ ንነዊሕ እዋን 
ብምጽዋት ምኲራት ዝዀኑ ናይ ገዛእ ርሶም መማህራን ይፍለየሎም ኢዩ። እቲ 
ናውቲ ሙዚቃ ቊርብተይ ምስ ተለማመድዎን ብሓባር ምጽዋት እውን ምስ 
ተላማመዱን፡ ኣባል ዋና ምረሻ-ባንድ ንምዃን ይበቕዑን፡ ምስቶም ካልኦት 
ኣቐዲሞም ንንውሕ ዝበለ እዋን ክጻወቱ ዝጸንሑ ድማ ሓቢሮም ይጻወቱ።  

ኣብ ከም`ዚ ምረሻ-ባንድ ምጽዋት ፍሉይ ድልየት ንጥፈት ምዝንጋዕ ስለ 
ዝዀነ ምሉእ ግዜ ህይወትና ከነዘውትሮ እንኽእል ንጥፈት እዩ። ኣሪገ ኢየ 
ኢልካ ከም ኣባል ሙዚቀኛ ምረሻ-ባንድ ምዃን ክትገድፎ ኣየድልየካን ኢዩ። ኣብ ምረሻ-
ባንድ ዝጻወቱ ዓበይቲ (ኣረግቶት) ኣብ መላእ ሃገር እውን ስለ ዘለዉ ወትሩ ምስ ካልኦት 
ሓቢርካ ናይ ምጽዋት ዕድላት ኣሎ። 

ኣብ ኖርወይ ምረሻ-ባንድ ምስ ጽንብል ሃገራዊ መዓልቲ ሃገረ ኖርወይ (17. mai/ጉንበት 
17) ዘተኣሳስርዎ ብዙሓት ኣለው። ይዂን ድኣ እምበር ኣብ ውሽጢ ሓደ 

ወቕቲ ብዙሓት ካልኦት ምረሻ-ባንድታት ዝተፈላለዩ መደባት ምርኢታት፡ 
ኣስተናድኦታት፡ ልምምዳት ቀዳመሰንበት፡ ስልጠናታትን ዑደታትን ዘካይድኦ 
ኣለወን። እቶም ዝካየዱ ዑደታት ንመብዛሕቲኦም ሙዚቀኛታት ምረሻ-
ባንድ ገለ ካብቶም ዝህንጠዩሎም ብሉጻትን መሰጥትን ኣጋጣሚታት 
ኢዮም። 

ኣብ ምረሻ-ባንድ ክጽወተሉ ዝድለየሉ ምኽንያት እንታይ’ዩ፧
ኣካል ምረሻ-ባንድ ምዃን ምስ ካልኦት ደቂ ከባቢኻ፡ ከተማኻ ወይ ዓድኻ 

ትላለ ኢኻ። ምረሻ-ባንድታት መብዛሕቲኡ ግዜ ኣብ ውሽጢ ሓደ ሰሙን 
ካብ ሓደ ክሳዕ ክልተ መዓልታት ኢዮም ዝለማመዱ። ማሕበራዊ ሃዋህው ኣገዳሲ 

ዝዀነ ጸወታ ክፋል ምረሻ-ባንድ ኰይኑ ዓበይቲ ሙዚቀኛታት ንንኣሽቱ ሙዚቀኛታት 
ይሕብሕብዎምን ይሕግዝዎምን ኢዮም። ኣብ`ቲ ምረሻ-ባንድ ኩሉ ሰብ ይዕበ ይንኣስ 
ብማዕረ ኢዩ ዘገድስ፡ ወዲ ይኹን ጓል፡ ጠባየኛ ይኹን ረባሺ፡ ፈላሚ ይኹን ወይ እውን ዳርጋ 
በጽሒ ወይ እውን እንታይ ዓይነት ንዋት ሙዚቃ ይጻወት ብዘየገድስ ዝዀነ ይኹን ተራ 
ዘለዎ ኣይኰነን። 

ገለ ካብቶም ኣብ ምረሻ-ባንድ ሙዚቀኛታት ዝምሃሮም እዞም ዝስዕቡ ይዀኑ፡ 

•  ምጽዋት ናውቲ ሙዚቃ ትምሃር
•  ምጽዋት ዝተፈላለዩ ዓይነታት ሙዚቃታት 
•  ነንሓድሕድካ ጽን ኢልካ ምስማዕ 
•  ምስ ነንሓድሕድካ ምትሕብባር 
•  ምስ ነንሓድሕድካ ምክብባርን ምሕብሓብን 

 “መጽናዕቲ ከም ዘረድኦ ናውቲ ሙዚቃ ዝመሃሩ ቈልዑ ኣብ ቋንቋን ሒሳብን ብልጫ  
 ዘሎዎም ኰይኑ ናይ ምዝካር ዓቕሞም እውን የጠንክረሎም ምዃኑ ኢዩ። ኣብ ነብሰ  
 ወከፍ ኣብ ትላማመደሉ እዋን ልምምድ ርእሰ-ምቊጽጻርካ፡ ኣቓልቦኻን ናይ ምዝካር  
 ክለትካን ተለማምዶ ኢኻ።”

 ኣብ (https://uit.no/nyheter/artikkel?p_document_id=306539) ድማ ምውካስ  
 ይከኣል።

ጥጣሐን ሕወሳን 
ኖርወይ፡ ብመሰረት ኣዋጅ ትርፊግዜ ኩሎም ቈልዑ ኣብ ሓደ ንጥፈት ትርፊግዜ ንክሳተፉ 

ዕድል ንክትህብ ውዕል ኣትያ’ያ። እቲ ኣዋጅ ትርፊግዜ ኣብ ውዕል ቈልዑ ሕቡራት 
ሃገራት ዓንቀጽ 31 ዝሙርኰስ ኰይኑ ኩሎም ቈልዑ መሰል ትርፊግዜን ጸወታን 
ኣብ ስነጥበባውን ባህላውን ዓለም ንክሳተፉ እውን መሰል ኣለዎም ድማ ይብል። 

እዚ ንቚጠባዊ መዳይ ጥራሕ ዝምልከት ኣይኰነን፡ ግን መታን እቲ ዝካየድ 
ሙዚቃዊ ልምምዳት ንኹሉ ዘሳትፍ ክዀውን ደርጃ፡ ጾታ፡ ዕድመ፡ ሃይማኖት 
ይዂን ኣካላዊ ድሩትነታት ወዘተን. ብዘየገድስ እቲ ዝምልከቶ ምረሻ-ባንድ ንኹሉ 

ጥጡሕ ባይታ ከዋድድ ኣለዎ። 

ካብ ወለዲ ኣባላት ምረሻ-ባንድ እንታይ ንጽበ፧ 
ኣብ ምረሻ-ባንድ ምጽዋት ርድየታዊ ጥርኑፍ ንጥፈት ትርፊግዜ ኰይኑ ካብቶም 
ናይ ካልኦት  ዓይነታት ንጥፈታት ትርፊግዜ ጻዕቲ ተሳትፎ ወለዲ እውን ዝሓትት 
ኢዩ። ንብዝሒ ተሳትፎ ንጥፈታት ወለዲ ዝምልከት ካብ ምረሻ-ባንድ ንምረሻ-ባንድ 

ይፈላለ ኢዩ። ብዝሒ ተሳትፎ ንጥፈታት ወለዲ ክንደይ ከም ምዃኑ ንምፍላጥ ነቶም 
ዝምልከቶም ናይ ከባቢኻ ምረሻ-ባንድ ተወከሶም። ገለ ካብቶም ንጥፈታት ወለዲ ከምኒ ሓለዋ 
ኣብ እዋን ልምምድ፡ ምርኢት ኣብ ዝካየደሉ እዋን ዝዀውን ምድላው ምቊር ሕብስቲ ወይ ኣብ 
ዝተፈላለዩ ዓይነታት እንግዶታት እቲ ምረሻ-ባንድ ንምሕጋዝ ዝምልከት ዕዮ ክዀውን ይኽእል።   

ንጥፈታት-ወለዲ ንወለዲ ነንሓድሕዶም ንክላለዩ ምቹእ ዕድል ክዀውን ይኽእል ኢዩ። ኣብ 
ንጥፈታት ትርፊግዜ ደቕኻ ምስታፍ እኳ እወታዊ እንተዀነ ገሊኦም መንእሰያት ወለዶም 
ብምንጣፎም ቊርብተይ ከሕንዀም ይኽእል ይዀውን ኢዩ። 

ምሕደራ ምረሻ-ባንድ ዲሞክራስያዊ ኰይኑ ወለድን ልዕሊ 15 ዝዕድሚኦም ኣባላትን ኣባላት 
መሪሕነት ሽማግለ መን ክዀኑ ይኽእሉ ብዝብል ክውስኑ ይኽእሉ ኢዮም። ኣባል ሽማግለ 
መሪሕነት ምዃን ንወለድን ንልዕሊ 15 ዝዕድሚኦም ኣባላትን ኣብቲ ምረሻ-ባንድ ብዝያዳ 
ነጢፎም ንክዋስኡ ዕድል ይህቦም’ዩ። 


